
захавання i пашырэння яе праз перавыданнi класiкi друк актуальных новых 
тэкстау, праз стварэнне новых каштоунасцяу. 

l яшчэ адно. Беларускiя эмiгранты амаль не пакiнулi сведчанняу пра тое, 

што яны чыталi. Разгляданы канвалют як раз сведчьщь пра тое, якiя выданнi 
былi занатрабаваныя, лiчылiся важнымi у чытача, павiнны былi стаяць на 
палiцы. Гэта сведчанне чытацкiх зацiкауленняу перамешчаных асобау, чытацкай 
культуры беларусау паваеннай эмiграцыi. 

The text is dedicated to а unique book сору, which is currently stored in the 

Belarusian State Arc!Jives-Museum о
{ 

Literature and A1·t. This is а convolute о( 
11 editions о/ 1946-1948, printed in the camps .for displaced persons. Soml:! о/ the 

hooks included in th1:: convolute ar1:: not .found in the libraries o.f Belarus. Th1:: rar1:: 
posf-\var emigration puЬ!ications preserv1::d in this и;ау represent the inter1::sts (Jj' 
readers o/that time. 

Лiс М.М. (Мiнск) 

РУКАПIСНЫ ЗБОРНIК «ВЫНАХАДЫ» З ФОНДУ 
ЦЭНТРАЛЬНАЙ НАВУКОВАЙ БIБЛIЯТЭКI IМЯ ЯКУБА КОЛАСА 

НАЦЫЯНАЛЬНАЙ АКАДЭМII НАВУК БЕЛАРУСI 

Аддзел рэдкiх кнiг i рукапiсау Цэнтральнай навуковай бiблiятэкi iмя Якуба 
Коласа Нацыянальнай акадэмii навук Беларусi (далей - Цэнтральная навуковая 

бiблiятэка НАН Беларусi) з'яуляецца захавальнiкам цiкавых i разнастайных 

дакументау, якiя маюць гiстарычную, навуковую i культурную каштоунасць, 

складаюць частку нацыянальнай i агульнасусветнай кнiжнай i рукапiснай 

спадчыны. У яго складзе найкаштоунейшыя кнiжныя выданнi ХУ-ХХ стст., 

сярод якiх лепшыя узоры мастацкай i навуковай кнiri Заходняй i Усходняй 
Еуропы, у тым лiку iнкунабулы, прыжьщцёвыя выданнi класiкау, кiрылiLJНЬJЯ 

выданнi XV - пачатку ХХ ст., выданнi грамадзянскага друку, калекцыя па 

беларусазнаустве, унiкальны кнiжны збор з бiблiят:жi Нясвiжскай ардынацыi 

кнюёу Радзiвiлау, асабiстыя бiблiятэкi вядомых навукоуцау пiсьменнiкау, 

iншыя рэдкiя кнiжныя дакументы, перыёдыка. 

Другiм складнiкам фонду аддзела з 'яуляецца яго рукапiсная частка, у якую 

уваходзяць фонды асабiстага паходжання вядомых вучоных, пiсьменнiкау, 
грамадска-па.11iтычных i культурных дзеячау, а таксама рэдкiя каштоуныя даку
менты XV-XX стст., аб'яднаныя у рюД'Зел пад назвай «Калекцыя матэрыялау па 

гiсторыi, навуцы, культуры» [ 1 ]. 

Сярод матэрыялау «Калекцыi ... » знаходзiцца цiкавы, на наш поrляд, да
кумент - рукапiсны даведнiк на беларускай мове пад назваю «Вынахады» [2). 
Ilpaцa ананiмнаrа аутара прысвечана найважнейшым сусветным падзеям, 

адкрыццям i вынаходствам. 
На жаль, анiякiх пазначэнняу, што маглi б пралiць святло на паходжанне 

гэтаrа дакумента, адшукаць не удалося. Толькi на нiжнiм левым форзацы 
захавауся невырюны адбiтак штампа неустаноуленай букiнiстычнай кнi,·арнi з 

пазначаным чарнiлам коштам: «5 рублёу» i амаль нечытэльным годам паступ
лення кнiri у магазiн. Магчыма, асобнiк трапiу у акадэмiчную бiблiятэку у 60-
70-я JТ. мiнулага стаrоддзя разам з iншымi дакументамi, набытымi у Вiльнюсе 
(раней - Вiльня), у былых заходнебеларускiх дзеячау. На карысць гэтага мер
кавання гаворьщь тое, што у Вiльнi 1920-1930-х гr., своеасаблiвым цэнтры 
заходнебеларускага грамадска-палiтычнага i культурнага жыцця, жылi i праца
валi на нiве нацыянальна-культурнага адраджэння шматлiкiя, апантаныя выса
кароднай iдэяй беларускiя энтузiясты-асветнiкi. Яны клапацiлiся пра тое, каб 

беларусы не заставалiся у баку ад розных падзей i з'яу, што адбывалiся у свеце, 
далучалiся да ix, ведалi не толькi сваю, але i сусветную riсторыю, навуку i 
культуру . У вынiку, асаблiва у 20-30-я гr. мiнулага стаrоддзя, беларускiмi гра
мадска-культурнымi арганiзацыямi была выдадзена вялiкая колькасць беларускiх 

чытанак, падручнiкау, у тым лiку перакладзеных з iншых моу, рознага кшталту 
даведнiкау i iншых асветнiцкiх выданняу. 

Непасрэдна працуючы з рукапiсным фондам аддзела рэдкiх кнiг i рукапiсау 
Цэнтральнай навуковай бiблiятэкi НАН Беларусi, безумоуна, у працэсе апра
цоукi матэрыялу звяртаеш увагу на iндывiдуальныя асаблiвасцi дакумента, у тым 
лiку на манеру яго напiсання, почырк. 

У выпадку з разгляданым асобнiкам нам iнтуiтыуна падалося, што почырк, 

якiм напiсаны даведнiк, ускосна наrадвае ужо нешта калiсьцi бачанае. Правёушы 
пэуную пошукавую працу, мы засяродзiлi сваю уваrу на матэрыялах з архiва 
культурнага i грамадскага дзсяча Заходняй Беларусi Янкi Шутовiча (1904-1973) 
[3). Сярод iншых дакументау там захоуваюцца i унiкальныя фотаздымкi часоу 
Першай сусветнай вайны, зробленыя на тэрыторыi Беларусi (Вiленская губ.) 

заходнебеларускiм паэтам, празаiкам, перакладчыкам, этнографам, краязнауцам, 
мастаком Уладзiславам llаулюкоускiм (1895-1955) [4]. 

Параунаушы подпiсы да фотаздымкау з альбома У ладзiслава Паулюкоуска
rа i рукапiсны тэкст даведнiка, мы прыйшлi да высновы, што почырк разrля
даных дакументау вельмi надобны адзiн да аднаrо. А з гэтага вынiкае, што 
Уладзiслау Паулюкоускi з вялiкай доляй вераrоднасцi мог з'яуляцца аутарам 
зrаданага даведнiка, якi, безумоуна, вылучаецца сваёй асветнiцкай накiрава-

насцю. На карысць нашай ппотэзы могуць сведчыць разнастайныя факты з 
жыцця i дзейнасцi гэтага неардынарнага чалавека, сцiплага ш1трыё1а сваёii 
Бацькаушчыны, якi зрабiу свой пасiльны унёсак у справу беларуска�а нацыя
нальна-культурнага адраджэння. 

Ён змалку выказвау пэуныя здольнасцi да чытання, пiсання, малявання. 
Першыя асновы ведау былi заюrадзены у пачатковай школе у Стоубцах, потым 
была вучоба у гарадскiм вучылiшчы у Навагрудку, а таксама у мастацкай школе 
у Харкаве. 

Уменне правiльна, лаканiчна сфармуляваць патрэбную думку, акуратны, 
выразны почырк вьвначылi i месца яго працы - канцылярыю маёнтка князя 
Радзiвiла. 

Падчас I сусветнай вайны Паулюкоускi быу мабiлiзаваны у армiю у штаб 
530 няхотнага Васiль-Сурскага палка, якi дыслакавауся на беларускiх землях, 
пераважна на Вiлейшчыне. Як непасрэдны удзельнiк вайны, У. Паулюкоускi быу 
сведкам яе антыгуманнай, разбуральнай сутнасцi. Ён здымау франтавыя буднi, 
асобныя эпiзоды ваенных дзеянняу, а таксама рэдкiя хвiлiны зацiшша, салдацкi 
нобыт. Дзякуючы фотаздымкам У. Паулюкоускага да нас дайшлi унiкальныя 
сведчаннi тых далёкiх ваенных часоу. 

Для У ладзiслава Паулюкоускага вайна расцягнулася на доугiя шэсць гадоу: 
з фроюу I сусветнай адразу трапiу на грамадзянскую, брау чынны удзел у 
савецка-польскай вайне 1919-1920 гг. За мужнасць i гераi·щ быу узнагароджаны 
двума ордэнамi Чырвонай Зоркi. 

У 1920 г. пасля дэмабiлiзацыi вярнууся у родную lнiцу, а праз некалькi год 
псрабрауся у Вiльню, дзе далучыуся да бсларускаr'а нацыянальна-адраджэнскага 
руху: меу дачыненне да беларускай сацыял-дэмакратычнай партыi (Грамада), 
выступау у яе перыядычным друку (1925-1927). Як мастак афармляу бсларускiя 
календары (адрыуныя i кнiжкi), у тым лiку разам з вядомымi у Заходняй Беларусi 
грамадска-культурнымi дзеячамi Зоськай Верас (1892-1891), Янкам Маразовiчам 
(1895-1938), Станiславам Станкевiчам (1907-1980) удзельнiчау у падрыхтоуцы 
да выдання першага беларускага адрыунога календара на 1926 год; iнюстравау 
разам з мастакамi Я·3Эпам Драздовiчам ( 1888-1954), Мiколам Васiнеускiм ( 1904-
1938) граматыку «Першыя '3ерняткi», лемантар «Засеукi», складзеныя шырока 
вядомым у Заходняй Бсларусi асветнiкам Сяргеем Пауловiчам (1875-1940); 
супрацоунiчау у часопiсах «Маланка» i «Шлях моладзi». 

Але праца нс была сталай. Каб неяк выжьщь, Паулюкоускi вымушаны быу 
шукаць дадатковых заробкау, згаджауся на розныя работы, часам не зусiм 
адэкватныя яго прафесiйным якасцям i здольнасцям: фарбавау сцены i падлогi, 
малявау шыньды, абразкi, якiя потым прадавау на кiрмашы, вырюау на лiно
леуме беларускiя нацыянальныя арнаменты, з дапамогаю якiх аздаблялiся сцены 
у памяшканнях, займауся фатаграфiяй. Па успамiнах яго сучаснiкау, Паулю
коускi бый майстрам на усе рукi, заусёды вясёлы i бадзёры. 

На другую палавiну 1920-х - 1930-я п. прыпадае асноуная лiтаратурная 
дзейнасць Уладзiслава Паулюкоускага. Ён шмат пiша для заходнебеларускага 
друку (газеты «Народная справа», «Наша прауда», часопiсы «Авадзень», «Ма
ланка», «Грамадзянiн» i iнш.), выдае асобнымi кнiжкамi свае творы «Сон Гау-

рылы i розныя вершы» (Вiльня, 1928), «Апавяданнi» (Вiльня, 1929), «Клiм бабаю 
i iншыя жарты» (Вiльня, 1929). Падпiсваецца уласным iмем i 11сеуданiмамi, 
часцей- «Улад-Iнiцкi». Акрамя таго, займаецца перакладамi на беларускую мову 
творау Л. Талсто1·а, М. Зошчанкi. 

Вялiкую цiкавасць У. Паулюкоускi выяуляу да беларускай этнаграфii i 
фальклору, запiсвау народныя песнi, прыказкi, прымаукi. У 1934 г. у часопiсе 
«Шлях моладзi» змясцiу цэлую серыю этнаграфiчных эцюдау, прысвечаных 
беларускаму земляробчаму кален дару. 

Дзейная праца У. Паулюкоускага на нiве беларускага адраджэння не заста
валася па-за увагай польскiх улад: у 1926 г. адбывау зняволенне на Лукiшках у 
Вiльнi, у 1939 - у знакамiтым канцантрацыйным лагеры у Картуз-Бярозе, зна
ходжанне у якiм пазней падрабязна апiсау ва успамiнах «Арышты. Бяроза i воля» 
(Вiльня, 1940, надрукавана лацiнкай). 

Па вяртаннi з лагера У. Паулюкоускi уладкавауся штатным супрацоунiкам у 
Беларускi музей iмя 1. Луцкевiча ( 1940). Пасля лiквiдацыi музея у 1945 г. ён быу 
прызначаны дырэктарам Лiтаратурнага музея iмя А. Пушкiна, дзе у жнiунi 
1949 года быу арыштаваны савецкамi органамi i паводле прыгавору асуджаны на 
1 О гадоу зняволення з адбываннем тэрмiну у лагеры па-за межамi Беларусi. 

У лiпенi 1953 г. невылечна хворы, паралiзаваны У. Паулюкоускi быу 
прывезены у Вiльню, дзе i намёр у канцы 1955 г. Пасля яго засталiся бiблiятэка i 
некаторыя архiуныя дакументы. Кнiгазбор быу перададзены удавой У. Паулю
коускага Я. Шутовiчу, якi на грошы ад продажу кнiг паставiу помнiк на магiле яе 
мужа. Разам з бiблiятэкай да Я. Шутовiча трапiлi i некаторыя дакументы з 
уласнага архiва У. Ilаулюкоускага, у прыватнасцi, альбомы з фатаграфiямi 1 
сусветнай вайны, якiя у 1964 г. у складзе архiва Я. Шутовiча былi набыты 
акадэмiчнай бiблiятэкай. 

Спынiмся падрабязней на разглядзе даведнiка «Вынахадьш. 
Дакумент уяуляе сабой асобнiк сярэдняга фармату (225х 155 мм), апрануты 

у цвёрды кардонны пераплёт. Вечкi абклеены бежавай паперай з карычневымi 
вертыкальнымi рыскамi, куткi замацаваны нефарбаваным каленкорам. На 
спiнцы, зробленай з таго ж самага каленкору, пазначана ад рукi чорным чарнi
JШм: «ВЫНАХАДЫ» i побач меншым шрыфтам: «РУКА- 1 ПJС». Капталы 
плеценыя з дзвюх нiтак белага i чырвонага колеру. Ёсць верагоднасць таго, што 
аправа была зроблена самiм аутарам. 

Час стварэння даведнiка невядомы, але зыходзячы з храналагiчных межау 
апошняга яго раздзела, што акрэслены як «ХХ стагоддзе - да 1934 г.», але 
пададзены матэрыял заканчваецца 1933 г., можна меркаваць, што дакумент быу 
падрыхтаваны не пазней за 1934 г. 

Кнiга складаецца з 179 ненумараваных аркушау (360 старонак), якiя амаль 
поунасцю запоунены рукапiсным тэкстам на беларускай мове чорным чарнiлам i 
часткова дапоунены запiсамi, зробленымi алоукам. Асноунаму матэрыялу, што 
непасрэдна звязаны з найважнейшымi вынаходнiцтвамi i адкрыццямi, папярэд
нiчаюць своеасаблiвыя уступныя артыкулы пад назвай «Чалавек i культура», а 
таксама «Прагрэс дагiстарычнай культуры», дзе у рамках перыядызацыi сусвет
най гiсторыi у сцiслай форме разглядаюцца найважнейшыя археалагiчныя пе-

рыяды у гiсторыi чалавецтва, а таксама працэсы, што адбывалiся у грамадстве i у 

пэунай меры уздейнiчалi на развiццё культуры. 

Асноуны матэрыял размеркаваны па некалькiх раздзелах, якiя адлюстроу
ваюць гiстарычныя эпохi - ад старажытнасцi да сучаснасцi. Кожны з ix мае сваю 

назву i падзяляецца на падраздзелы. У се найважнейшыя вынаходствы i адкрьщцi 
прыведзены у храналагiчным парадку у складзс «Сынхронiстычнай хронолёгiч

най таблiцы адкрьщцяу, вынахадау i развiцця навук i лiтаратурьш. Акрамя таго, у 

кнiгу уключаны дадатковыя падраздзслы, такi, як «Выдатнейшыя дзяржавьш, 

«Асобы з тытулам "Вялiкага"». У канцы кнiгi змешчаны алфавiтны даведнiк 

(«Альфабэтычны справачнiк»), у якiм па алфавiце ад А да Э пададзены усе 

найважнейшыя вынаходнiцтвы i адкрыццi, што знайшлi адлюстраванне у давед

нiку. Замыкае працу спiс выкарыстанай лiтаратуры («Выкарыстаная лiтэрату

ра»), якi налiчвае васямнаццаць пазiцый. 

Знаёмства з гэтым даведнiкам дало нам падставу сцвярджаць, што аутарам 

была ажыццёулена скрупулёзная, велiзарная пошукавая праца. Але мала толькi 
сабраць матэрыял. Каб ён набыу нейкую форму, прыгодную для успрымання, 

яго неабходна прывесцi у сiстэму. На наш погляд, аутару рукапiснага даведнiка 

«Вынахады» гэта удалося. Канешне, у адзначанай працы можна знайсцi пэуныя 

недахопы, з нечым паспрачацца. Але трэба улiчваць тую акалiчнасць, што 

даведнiк рыхтавауся на пачатку 1930-х гг. i не калектывам навукоуцау, а адным 

чалавекам, энтузiястам-асветнiкам, мэтай якога было сабраць разам цiкавую, 

дакладную i карысную iнфармацыю аб развiццi чалавека i грамадства, i данесцi 

яе да беларускага насельнiцтва. Працы такога кшталту перш за усё былi скi

раваны на выкананне асветнiцкай функцыi i тым самым, безумоуна, адыгрывалi 

пюiтыуную ролю у агульнай справе беларускага нацыянальна-культурнага адра
джэння. 

The article is dedicated to the hand-ivritten book Ьу ап anonymous author 

descriЬing the 1vorld's most important inventions and discm,eries. Assumptions about 

the origins of'this document are made. 

